
眼兒媚 宋-王雱

杨柳丝丝弄轻柔， 烟缕织成愁。海棠未雨，梨花先雪，
一半春休。而今往事难重省，归梦绕秦楼。
相思只在，丁香枝上，豆蔻梢头。

浪淘沙 南唐-李煜
帘外雨潺潺，春意阑珊。
罗衾不耐五更寒。
梦里不知身是客，一晌贪欢。
独自莫凭栏！
无限江山，
别时容易见时难。
流水落花春去也，
天上人间！

西江月 柳永

凤额绣帘高卷，
兽环朱户频摇。
两竿红日上花梢，
春睡厌厌难觉。
好梦狂随飞絮，
闲愁浓胜香醪。
不成雨暮与云朝，
又是韶光过了。

清平乐
宋-黄庭坚

春归何处？
寂寞无行路。
若有人知春去处，
唤取归来同住。
春无踪迹谁知？
除非问取黄鹂。
百啭无人能解，
因风飞过蔷薇。

